
വൈരം പെരുത്ത ശശിയോടുമുഖം നിമിത്തം

പാരം സമത്വമിയലും തരളാക്ഷിമാരെ

ചാരത്തണച്ചെരിപൊരിപ്പതിനായ്ത്തുടങ്ങും

നേരത്തിലാശ്ശിഖിതെളിഞ്ഞതിലെന്തുചിത്രം?       ൧൭൨


അന്നൻപെഴുന്ന ഹരിബന്ധുധനഞ്ജയന്റെ

മന്ദസ്മിതം നൃപതികാന്തസുജാതനോക്കി

ഉന്നമ്രമോദമകതാരിലിയന്നുവാണാൾ

മുന്നം പ്രലംബരിപുസോദരിഭദ്രപോലെ.       ൧൭൩


നില്ലാത്തതാം ത്വരയൊടന്നഥ നാലുപാടും

വല്ലാത്ത ചൂടു നിതരാം വലുതായ്വളർന്നൂ.

ഫുല്ലാബ്ജനേത്രയുടെ വാർത്തകൾ കേട്ടുമാരൻ

വില്ലാലടിച്ചൊരുതുരുഷ്കനിലെന്നപോലെ.       ൧൭൪


സത്വങ്ങൾസത്വരമവനരികത്തുനിന്നു-

മുത്തുംഗഭീതിയൊടു ദൂരെയൊളിച്ചുമാറി

സത്യം കഥിച്ചിടുകിലെങ്ങിനെയാശ്രയാശ-

ഹൃത്തിങ്കൽവന്നുയരുമാശ്രിതവത്സലത്വം?       ൧൭൫

കൊണ്ടാടിക്കൊണ്ടുവൈശ്വാനരനമരവര-

പ്രസ്ഥമാം പത്തനത്തെ-

